
Ministr-dãmbã  maana b wakat fãa tigsgã Waogdg  

yʋʋmd 2024, zĩ-likr kiuug rasem a 2, arb daare,  

yibeoog wakat a 9 n tall n tãag zaabr wakat a 3 sẽn loog mn 27, 

Sõ Egselãns kapitɛnd Ibrahim TARWOORE sẽn ya  

Tãrãzisẽo wã taoor soab n le ya Minisr-dãmbã tigsg  

taoor soab n lʋɩ tʋʋmdã taoore. 

 

 

 

B zĩndame n bal n wɛgs daarã koe-zutu,  

n kelg koees b sẽn wa n taas-ba,  

n lʋɩɩs neb tʋʋm taoore,  

la b kõ sor tɩ b sigl tʋʋm tẽn-taase. 

I. DAARÃ KOE-ZUT WƐGSGO, LA NOY RƖGSGO  

I.1. MINISTƐƐR NING SẼN GET-A TƲNTƲMDBÃ, LA TẼN-TÕRÃ NIN-

BUIID VƖƖM-N-TAAR KOGLG YELL ZĨIGẼ 

Minisr-dãmbã sẽn zĩndã b rɩka noore, n sigl sull ning sẽn na n ges-a tʋntʋmdbã 

laafɩ yelle, sullã neb sẽn ya neb ninsi, b tʋʋma, la sullã kẽn sẽn segd n yɩ to-to. 

Laloa l°003-2021/AN sẽn yi yʋʋmd 2021, tʋʋl-nif kiuug pipi daar n yals 

goofneer tʋntʋmdb vɩɩm-n-taar pʋgẽ yɛl manesg sor rɩgsa noyã, sẽn na tõog n 

ges tʋntʋmdbã yelle, b sã n wa paam sãmpogr b tʋʋm maaneg zugu, pa rẽ bɩ 

bãag b tʋʋmã maaneg pʋgẽ. La, sã n ya ne tʋʋmã zĩigẽ bã-paadem yell gesgo, n 

paas tʋʋm zĩigẽ sãmpogr bɩ tʋʋm pʋgẽ bãag sã n wa zĩnd ne goofneer tʋntʋmd tɩ 

b rat n tall a soab n kẽng tɩpsg zĩigẽ, rẽndame, tɩ sull ning sẽn get-a tʋntʋmdbã 

laafɩ yell lʋɩɩs a toog tʋʋmdã pʋgẽ. 

No-rɩk-kãngã kʋmsg pʋgẽ, b kẽesã yel-paala, tɩ bãmb la woto : 

- Sull ning sẽn get-a tʋntʋmdbã laafɩ yell neb boogre, tɩ b sẽn da ya 14, b 

lebg bãmb b 7 ; 

- sullã neb tʋʋm woog n zems tʋʋm zĩigẽ bã-paamdem yɛl gesgo, la tʋʋm 

zug sãmpoag bɩ tʋʋm pʋgẽ bãas tall-n-kẽng ne tɩpsg weoog bala, sã n wa 

mikame, tɩ b rat n talla a soabã n kẽng ne tɩpsg zĩigẽ, sẽn pa be Burkĩna 

Faso tẽngã pʋgẽ.   

 

No-kãngã rɩkrã na n sõngame, tɩ tʋʋmã zĩisẽ bãas yell gesgo, pa rẽ bɩ tall bãad-

dãmbã n kẽng tɩpsg zĩigẽ tẽn-keems tʋʋm maneg n paas b sõmblem wɛɛngẽ, n 

yɩɩg pĩnda. 

I.2. MINISTƐƐR NING SẼN GET-A LAOG KẼGSGO, NE A TALL-N-

TƲM YELLÃ ZĨIGẼ  

Minisr-dãmbã sẽn zĩndã b saka tʋʋm sẽn yɩl toagses, bɩ rapoor-dãmb a tãabo. 

Pipi rapoorã kẽeda ne noor b sẽn saagd gãnegre, n dat n dɩk tʋʋm-noor ning 

sẽn get-a tẽn-tõrã nin-buiid rɩɩb baoor koglg yelle, Sonazɛɛs (SONAGES) n tɩ 

naag tʋʋm-noy nins sẽn get-b Bagre, la Suuru bãadã yelle, BAGREPOL, la 

SUURUPOL ligd-kẽedsã pʋgẽ.  

No-rɩkdg kãngã ratame n maneg Sonazɛɛs ligdã rɩk n tɩ naag Bagepol la 

Suurupol tʋʋm-noyã ligd-rãmb tɩ tũ sore, wala laloa l°25/99/AN sẽn yi yʋʋmd 

1999, sɩpaolg kiuug rasem 16 daarã sẽn yals bũmb ning a koɛɛg a 4 soabã pʋgẽ, 

tɩ be goofneer tʋʋm-no-bɛdã ligd-rãmb zãab noy sebr pʋgã.  

No-kãngã sakrã na n sõngame, tɩ Sonazɛɛs ligdã rɩk n tɩ naag tʋʋm-noya a taabã 

ligd-rãmb maaneg tũ sõre, tɩ Bagrepol ligd-kẽedgã zãng pʋgẽ, yɩta seefa wã ligd 

milyõ 80 000 000, tɩ Suurupol rẽndã pʋgẽ, na n yɩɩ seefa wã ligd milyõ 

200 000 000, n na n kẽ be. 

Rapoor a yiib soabã, yaa laloa b sẽn saagd gãnegre, sẽn kẽed ne noy sẽn na 

dɩgse, Burkĩna Faso bãnk-rãmb tʋʋm wɛɛngẽ. 

Laloa-kãngã sẽn saagd gãnegrã yaa Afrik tẽms wĩndg sẽn lʋɩtẽ laog zãab sulli, 

Iyemowa (UEMOA) sẽn da tar noor ning a tʋʋmã pidsg pʋgẽ 2007 yʋʋmde, tɩ  

minisr-dãmbã sẽn zĩnd sull-kãng ne Afirik wĩndg sẽn lʋɩtẽ tẽms Bãnk-kãsengã 

(Beseyawo), zãab noy tekr tigsg pʋgẽ sakã, yaa no-kãng remsgo. 

Sẽn sɩng ne daarẽ kãng tɛka, Beseyawo (BECEAO) maana tekr wʋsg ligdã 

tʋʋm-noy pʋsẽ, sẽn tɩ yɩɩd fãa, noy la soay sẽn na sõng Iyemowa a tʋʋmã pidsg 

pʋgẽ. Tedg-kãensã ra rata tẽmsã bãnk tʋʋm soog kɛglem la a tõog pãng paasg la 

b sẽn tik ãndũni zãng noyã zĩ-kãngã, ne Iyemowa no-tũuds la a magb tʋʋm-teed 

tɩ zems ne noy nins sẽn ya-b zeng-raad rãmbã, sẽn na yɩl tɩ bãnk-rãmbã tʋʋm 

magb yɩ sõama.   

Laola-kãngã sẽn saagd gãnegrã tũuda tedgr nins b sẽn gom b rãmb yell tɩ loogã. 

Yel-paal sẽn be a pʋgẽ la woto : 

- laloa ning bãnk-rãmbã sẽn tar b tʋʋmã maaneg pʋga, wens nins b sẽn tog 

n tekẽ yalgre, sẽn yɩɩd fãa, b yalg-b n taas ligd yaoobo, la ligd sẽn bĩngd 

ne sõadg tʋʋm te-paal tʋʋm-noy zĩisi ; 

- no-kãensã yalg n taas zĩis nins sẽn da pa naag bãnk-rãmbã sẽn tar laloa 

ning n tʋmdẽ wã pʋgẽ sẽn ya ligd bĩngr ne a toolg zĩisi, la tʋʋm-noy nins 

sẽn get-b ligd yiisg bɩ a kẽesg tʋʋm yelle ; 

- sosiyete-rãmb nins sẽn maand-b leebg tʋʋma, la tʋʋm-noy nins sẽn tar-b 

lagem-n-taar ne tʋʋm-no-kãensã no-tũuds tall-n-tʋm ne, laloa wã sẽn yals 

bũmb tɩ ya toor zall sẽn yãk a toogo. 

Minisr-dãmbã sakame, tɩ b na n tall laloa-kãngã n taas Tãrazisõ wã depite-rãmb 

taoore, sẽn na yɩl tɩ b sulug n ges sẽn be a pʋgẽ n tõog n sak-a. 

Rapoor a tãab soabã kʋmsa laloa b sẽn dat n gãnege, tɩ kẽed ne Burkĩna Faso 

ne ãndũni pʋgẽ sull sẽn get tẽn-yidgr tʋʋm yell tɩ b boond tɩ IDA sẽn zems taab 

n maan nug-tikr yʋʋmd 2024, bõn-bɩʋʋng kiuug rasem 26 daare, n na n paam 

ligd n maan tʋntʋmdb tõog koglg tʋʋma, koɛɛg-koɛɛga, Pepeseyaase (PPCH). 

Lidg b sẽn dat n kẽes tʋʋm-kãngã pʋgẽ mamsg yaa Eero wã ligd milyõ 

92 700 000, sẽn yikd seefa wa ligd milyaar 60 807 043 800.                  

Pooze-kãngã tʋlsem, ya a tõog n sõng Goofneer n pids tʋʋm nins sẽn ya-b zeng-

raadã. A na n sõngame : 

- n kɩt tɩ tʋtr-pʋse, la koamb yʋʋm sẽn pa ta yʋʋm a nu (5) paam zaalem 

tɩpsgo ; 

- n kɩt tɩ koambã fãa paam bogb sẽn kẽed ne bãas buud toay-toaya, sẽn tũ ne 

boagd sẽn boond tɩ pẽntavalã (kokoey bãase, tetanoose, kõs leo-leo, 

poliyo,  meninzit la koamb bãas a taaba) ; 

- n kɩt tɩ karen-biisã fãa paam n maan b yʋʋmd-yʋʋmd wags-n-taar sẽn be 

bãngr baoob pʋgẽ ;  

- n kɩt tɩ karen-saamb-dãmb paam tʋʋm taoor kẽn kaset sɛba, la b paam 

zãmsg tɩ sek-b sõama. 

Minisr-dãmbã sakame tɩ b tall tʋʋm-saagdgã n taas Tãrãzisõ wa depite-rãmb tɩ b 

lɩk n ges la b sak tʋʋmdã. 

I.3. MINISTƐƐR NING SẼN GET-A ZAMAAN-ZẼMSE, ZEMS-N-TAAR 

NA ZĨND TẼMSÃ NE TAAB SƲK TƖ B BOOND TƖ KOPERASÕ 

REZONALL, LA BURKĨNA KOAMB SẼN VƖ TẼN-LOOR YELL ZĨIGẼ 

Minisr-dãmbã sẽn zĩndã b saka tʋʋmd sẽn yɩl toagsg bɩ rapoore, sẽn kẽed ne 

kosg sebre, n dat ned n yãk t’a yɩ ãmbasadɛɛr Burundi tẽng yʋʋr yĩnga, t’a na n 

wa tʋm Burkĩna Faso.  

Tigsgã rãmb sakame, tɩ b yãk a Mise Edoaar NDUWIMANA n kõ tõogo, t’a na 

n wa n tʋm Burkĩna Faso wala ãmbasadɛɛr Burundi tẽng yʋʋr yĩnga, la b na n 

zĩnda Abuuza sẽn be Nizeriya soolmẽ. 

I.4. MINISTƐƐR NING SẼN GET-A BƲ-KAOORE, NINSAAL YEL-

SEGDƖ WAOOGRE, LA TƲM-NOYÃ NE TAAB TƲMD-N-TAAR YELL 

ZĨIGẼ  

Tigsgã rãmb sulug n gesa laloa b sẽn saagd gãnegre, sẽn ya Tẽng noy zãab seb-

kãsengã b sẽn boond tɩ Kõstitisõ wã lebg-n-gɛsga. 

Tʋʋmd ning b sẽn saagd zĩ-kãngã wã tika laloa-kãngã koees a tãab (3) sẽn dat 

sulug-n-gɛsga. Tekrã tʋʋm gũbga sẽn pʋgdã :  

- Burkĩna Faso tẽngã zab yʋʋr tekre, tɩ sẽn sɩng ne marsã tɛka, a na n lebga                      

« D tẽngã yĩnga d saka kũum, la d na tõoge » pa na n le yɩ « Laogengo-

Taoor Kẽnde-Sɩd Bʋʋd » ye ; 

- tõog sẽn na paam n lebg n tik Depite-rãmbã, tɩ b yãk sull t’a zĩnd n ges yɛl 

kẽer yell balbo, wala nug-tikr sẽn na n maane, wakat ning Burkĩna Faso 

sẽn wat n dat n tɩ naag tẽms ne taab lagem-n-taar sul pʋsẽ, kõnfederasõ, 

federasõ, bɩ tẽms lagem-taab sẽn boond tɩ iniyõ deta ; 

- Perzidã di Faso tʋʋm-no-sagsã yõgnego, sẽn tũ ne noor dɩkre. 

D mikdame, tɩ ba ne tẽngã zab yʋʋr teoong sẽn maan yʋʋmd 1997 sasa wã,                                   

« D tẽngã yĩnga d saka kũum, la d na tõogã » yaa bũmb sẽn pa ne nin-buiidã,  

tɩ b yamẽ wã ya yasre, b sã n wa rat n wilg b burkĩndlim, pa rẽ bɩ b sak hal ba 

kũum b tẽngã yĩnga. B sẽn tar zab-yʋ-kãngã n tʋmd ne beoog-beoog fãa wã ya 

bũmb sẽn ka  tõe n bilg n togse, bala d wae n yãta la koe-zẽkdes pʋsẽ, la burkĩn-

bil buuda fãa vɩɩm-n-taar manesem pʋgẽ.  

Laloa-kãngã b sẽn saagd gãnegrã na sõngame, tɩ b manes no-rɩkds nins sẽn be 

Tẽng zãab noy seb-kãsengã pʋgẽ wã tɩ tũ la zems ne nin-buiidã raab la b 

manesem-dãmba, tɩ tẽngã zab yʋʋr zems ne tõnd tẽng-sondgr yɩɩlã b sẽn boond tɩ 

Ditaniyɛ wã, bɩ tõogr yɩɩlã. A na n le sõngame, tɩ b tõog n lebg n ges n manes 

Tẽng zãab noy seb-kãsengã, a koɛɛg pis-tã la a yoob soabã (36), n tõog n sigl 

kadeng tʋʋm kiblg tʋʋm sẽn ya toor zalle, n tõog n yãag tẽngã taoor soab a 

tʋʋmã pidsg pʋgẽ.  

Tigsgã rãmb kõo noore, tɩ b tall laloa-kãngã b sẽn saagd gãnegrã, n taas Tãrazisõ 

wã Depite-rãmb taoore. 

I.5. MINISTƐƐR NING SẼN GET-A KAREN-BI-BÃOONES 

KAORENGO, BUUD GOAM ZÃMSGO, LA A PIUUG KŨUN  YELL 

ZĨIGẼ 

Minisr-dãmbã sẽn zĩnd tigsgã b saka perzidã no-rɩkdg sẽn sigl n na n wilg 

ministɛɛr ning sẽn get-a karen-bi-bãoones kaorengo, buud goam zãmsgo, la a 

piuug kũun  yellã yõgneg sẽn na yɩ to-to. 

Sẽn pogl Goofne-paalã neb yãkr perzidã no-rɩkdg l°2024-0908/PRES/PM sẽn yi 

yʋʋmd 2024 soabã pʋgẽ, sa-sik kiuug pipi daare, n yãk Goofneerã minisr-

dãmbã, no-rɩkdg l°2024-1022/PRES/PM sẽn yi yʋʋmd 2024 soabã pʋgẽ, bõn-

bɩʋʋng kiuug rasem a 2 daare lebg n le ges n manesa Goofneerã neb tʋʋmã. 

Perzidã wã no-kãensã a yiibã rɩkr welga ministɛɛr ning sẽn da get-a tẽn-tõrã 

koamb wubri, buud goam zãmsgo, la a piuug kũun  yellã, n pʋɩ tɩ lebg ministɛɛr-

dãmb a yiibu : yaa ministɛɛr ning sẽn na n ges-a karen-bi-bãoones kaorengo, 

buud goam zãmsgo, la a piuug kũun  yellã, ne ministɛɛr ning sẽn na n ges-a liise 

la kolɛɛs koamb kaorengo, nus tʋʋm zãmsgo, la bãng-minim baoob yellã la no-

kãensã a yiibã sigl-yã. Sẽn na yɩl tɩ dekre-kãensã b yiibã rɩkr wom biisi, rẽndame 

tɩ b gãneg tʋʋm-teoogo, sẽn wilgd ministɛɛr ning sẽn get-a karen-bi-bãoones 

kaorengo, buud goam zãmsgo, la a piuug kũun yellã tʋʋm taoor dãmb yõgneg 

seb-tika.  

No-rɩk-kãngã na n sõnga ministɛɛr ning sẽn get-a karen-bi-bãoones kaorengo, 

buud goam zãmsgo, la a piuug kũun yellã t’a paam tʋʋm taoor dãmb yõgneg 

seb-tika, b sẽn boond tɩ organigaraam. 

I.6. MINISTƐƐR NING SẼN GET-A LIISE LA KOLƐƐS KOAMB 

KAORENGO, NUS TƲƲM ZÃMSGO, LA BÃNG-MINIM BAOOB 

YELLÃ ZĨIGẼ 

Tigsgã rãmb sẽn zĩndã b saka perzidã no-rɩkdg sẽn sigli, n na n wilg ministɛɛr 

ning sẽn get-a liise la kolɛɛs koamb kaorengo, nus tʋʋm zãmsgo, la bãng-minim 

baoob yellã tʋʋm yõgneg sẽn na yɩ to-to. 

Perzidã no-rɩkdg l°2024-0908/PRES/PM sẽn yi yʋʋmd 2024 pʋgẽ, sa-sik kiuug 

pipi daar n yãk Goofneerã nebã n sigl ministɛɛr ning sẽn get-a liise la kolɛɛs 

koamb kaorengo, nus tʋʋm zãmsgo, la bãng-minim baoob yellã. Ministɛɛr-kãngã 

sẽn paam luglgã na sõngame, tɩ b tõog n fãoog liise la kolɛɛs koambã kaorengo, 

ne nus tʋʋm zãmsg la bãng-minim baoob yellã ne taaba, tɩ woto ya bũmb sẽn ya 

yell-paale, Burkĩna Faso kaorengã tʋʋm yõgneg pʋgẽ.  

No-kãngã rɩkrã na n sõnga ministɛɛr ning sẽn get-a liise la kolɛɛs koamb 

kaorengo, nus tʋʋm zãmsgo, la bãng-minim baoob yellã t’a paam a tʋʋmã taoor 

dãmb yõgneg seb-tika. 

I.7. MINISTƐƐR NING SẼN GET-A KAREN-BI-BƐD KAORENGO, TẼN-

BAOOSGO, LA BÃNG-PAAL BAOOB  YELLÃ ZĨIGẼ 

Minisr-dãmbã sẽn zĩnd tigsgã b saka perzidã no-rɩkdg sẽn sigl ministɛɛr ning 

sẽn get-a karen-bi-bɛd kaorengo, tẽn-baoosgo, la bãng-paal baoob tʋʋmã yõgneg 

sẽn na yɩ to-to. 

Sẽn pogl Goofne-paalã neb yãkr perzidã no-rɩkdg l°2024-0908/PRES/PM sẽn yi 

yʋʋmd 2024 soabã pʋgẽ, sa-sik kiuug pipi daare, n yãk Goofneerã minisr-

dãmbã, no-rɩkdg l°2024-1022/PRES/PM sẽn yi yʋʋmd 2024 soabã pʋgẽ, bõn-

bɩʋʋng kiuug rasem a 2 daare lebg n le ges n manesa Goofneerã neb tʋʋmã. Sẽn 

na yɩl tɩ dekre-kãensã b yiibã rɩkr zĩnd yõodo, ya tɩlae tɩ b gãneg tʋʋm-teoogo, 

sẽn wilgd ministɛɛr ning sẽn get-a karen-bi-bɛd kaorengo, tẽn-baoosgo, la bãng-

paal baoob tʋʋm taoor dãmb yõgneg seb-tika. 

No-kãngã b sẽn sak n dɩkã na n sõnga ministɛɛr ning sẽn get-a  karen-bi-bɛd 

kaorengo, tẽn-baoosgo, la bãng-paal baoob yellã t’a paam a tʋʋmã taoor dãmb 

yõgneg seb-tika. 

I.8. MINISTƐƐR NING SẼN GET-A WEEN-VƖƲƲG KOGLGO, KOOM 

LA YOLGEMD BAOOB  YELL ZĨIGẼ 

Tigsgã rãmb sulug n ges laloa b sẽn saagd gãnegre, sẽn gɩdgd bõn-põbendes bɩ 

te-suiids sẽn ya sũudu.    

Laloa-kãngã b sẽn saagd gãnegrã, yaa laloa l°017-2014/AN sẽn yi yʋʋmd 2014 

pʋgẽ, sig-noy kiuug rasem 20 daare, n gɩdgd bõn-põbendes bɩ te-suiids sẽn ya 

sũud-dãmba, teed sẽn tõt sãoong maanego, b ra n wa ne tẽngã pʋgẽ, b koosgo, la  

gilg-n-pʋɩ-b tʋʋm Burkĩna Faso, b sẽn lebg n sulug n ges n manese.  

Yʋʋm piig loog poore, laloa-kãngã wilga a pãn-komslem sẽn zem tɛka, bala d 

yãame tɩ kengr pa be tʋʋmdã pʋgẽ, d leb n mikame tɩ sagd wʋsg piuug n pid 

ween-vɩʋʋgã, tɩ rẽ fãa ya sũud bõn-suiids te-zagse. 

Yel-paal sẽn wẽnd b ya bɛd laloa-kãngã b sẽn saagd ganegrã pʋgẽ la woto : 

- bõn-põbendes, bɩ te-suiids buuda fãa sẽn ya sũudu, sẽn tõt-b sãoongo, ne 

sẽn sãamd-b nana-nana fãa gɩdgre ; 

- bõn-põbendes, bɩ te-suiids buuda fãa sẽn ya sũud tɩ b tõe n tall-b vugr bal 

n tʋm-ne, bɩ sã n tall-b n tʋm ne poor bɩ b lob-b gɩdgre ; 

- bõn-põbendes, bɩ te-suiids buuda fãa sẽn ya sũud yõogr gɩdgre, b sẽn yiisd 

pemsem n kẽesd pemsem ning sẽn gũbga tẽngã pʋgẽ yĩnga, tɩ rẽ wat ne 

kãnsɛɛrã bãase. 

La rẽnda d gũusi, tɩ laloa-kãngã gãnegrẽ, zẽngr n be tʋʋmdã sẽn ya saase-rãmbã 

gɩdgr pʋgẽ. Zẽngrã gũbga yel-kãensã : 

- te-suiids sẽn ya sũudu, tɩ ya teed b sẽn maan tẽngã ka, bɩ sẽn yi tẽn-taas n 

wa n tar n suiid lozĩnd-dãmb bɩ ninsaalb sẽn maan teed ninsi, wala koomã 

b sẽn tall saase-rãmbã n sui n dɩglã ;  

- bõn-pobends bɩ te-suiids b sẽn tar nin-buiid laafɩ baoobo, bãng-baoosgo, 

bãng-paal baoobo, yõ-koglgo, la tẽn-tõrã nin-buiid vɩɩm koglg tʋʋm 

yĩnga ; 

- bõn-pobends bɩ te-suiids sẽn ya sũ-kɛgemse, sẽn zẽng ne te-suiiids nins b 

sẽn tar b rãmb vugr bal n tʋm ne wã. 

Tigsgã rãmb sakame, tɩ b tall laloa-kãngã b sẽn saagd gãnegrã n taas Tãrazisõ 

wã Depite-rãmb taoore. 

 

I.9. MINISTƐƐR NING SẼN GET-A YĨN-WƖSGRE, KOM-BƖƖB KOGLGO, 

LA TƲƲM LUGLG YELL ZĨIGẼ 

Tigsgã rãmb sẽn zĩndã b saka perzidã wã no-rɩkdg sẽn sigl  ministɛɛr ning sẽn 

get-a yĩn-wɩsgre, kom-bɩɩb koglgo, la tʋʋm luglg yellã tʋʋm yõgnego. 

Sẽn pogl Goofne-paalã neb yãkr perzidã no-rɩkdg l°2024-0908/PRES/PM sẽn yi 

yʋʋmd 2024 soabã pʋgẽ, sa-sik kiuug pipi daare, n yãk Goofneerã minisr-

dãmbã, no-rɩkdg l°2024-1022/PRES/PM sẽn yi yʋʋmd 2024 soabã pʋgẽ, bõn-

bɩʋʋng kiuug rasem a 2 daare lebg n le ges n manesa Goofneerã neb tʋʋmã. 

Dekre-kãensã n yals ministɛɛr ning sẽn get-a liise la kolɛɛs koambã kaorengo, 

nus tʋʋm zãmsgo, la bãng-minim baoob yellã, tɩ marsã tɛk bɩ a reeg nus tʋʋmã 

zãmsg sẽn da ministɛɛr ning sẽn get-a yĩn-wɩsgre, kom-bɩɩb koglgo, la tʋʋm 

luglg yellã tʋʋmd tɩ yɩ a tʋʋmde. Yɩl tɩ dekre a yiibã paam n wom biisi, ya tɩlae tɩ 

b gãneg tʋʋm taoor dãmb yõgneg seb-tika, ministɛɛr ning sẽn get-a yĩn-wɩsgre, 

kom-bɩɩb koglgo, la tʋʋm luglg yellã yĩnga. 

No-kãngã gãnegrã na n sõng ministɛɛr ning sẽn get-a yĩn-wɩsgre, kom-bɩɩb 

koglgo, la tʋʋm luglg yellã, t’a paam a tʋʋm taoor dãmbã yõgneg seb-tika. 

II. KOE-ZẼKDSE 

II.1. Na-zakẽ minisr ning sẽn ya minisr sẽn get-a kibay kũuni, kʋdemde, nug 

tʋʋma, la tẽn-kaagr yellã zẽka koɛɛg minisr-dãmbã tigsg pʋga, n wilg tɩ Burkĩna 

Faso kẽnga Bamak sẽn be Mali tẽngã, yɩɩ yʋʋmd 2024 pʋgẽ, sa-sik kiuug rasem 

21 n tall n tãag a rasem 25 daare, n tɩ naag Ayeyɛsã tẽmse, b kibay kũun tʋʋm te-

paal tʋʋm teeog lugl tʋʋm pʋgẽ, sẽn yɩ tigsg sẽn gũbg mit-kãas nen-kãng 

wɛɛngẽ. 

Tigsgã tʋʋm yĩnga, b boola Ayeyɛs tẽms a tãabã (3) nin-tiksi, yaa Mali, Nizɛɛre 

la Burkĩna Faso, la nin-kãensã ya mit-kãas sẽn be kibay kũuni, la laog kẽgsg 

tʋʋm sẽn tũud ne ẽnformatik tʋʋm teed pʋgẽ. Bĩis tãmsẽ baobg tẽmsã lagem-n-

taar sull sẽn boond tɩ Aliyãns dɛ zeta di sayɛll tigsgã tʋʋm sẽn tik n tɩ yɩɩda, yaa, 

dabaar ning b sẽn na tall kibay kũun tʋʋm pʋgẽ baoobo, tʋʋm nins a sẽn na n 

gũbgi, biis nins a sẽn na wome, n paas tʋʋm te-paal tũ n yiis video-rãmb sẽn 

boond tɩ web TV luglgu. 

Tʋlsem ning Ayeyɛsã (AES) tẽms sẽn gãde, yaa sõng tɩ sullã paam dabaar kibay 

kũun tʋʋm wɛɛngẽ, tɩ tʋʋm gãneg yel-kãng zug tɩ b sã n pids-ba, bɩ b mikdame, 

tɩ lagem-n-taar sullã paamda yãab n paase, tɩ tʋlsem nins a sẽn da gãda me 

paamd pidsgu. 

Kibay kũun tʋʋm te-paalã sẽn boond tɩ palatform nimerikã ( reezo sosiyo-rãmba, 

ne web TV) sã n ya ne yẽnda, a na n sõnga nin-buiidã la ninsaalbã sẽn be ãndũni 

wã pʋgẽ tɩ b paam sũ-keelem, ne kiba-vẽenes la kibay sẽn paamd zĩig pʋgẽ 

yiisgu.   

II.2. Minisr ning sẽn sõngd-a minisr sẽn get-a zamaan-zẽmse, zems-n-taar na 

zĩnd tẽmsã ne taab sʋk tɩ b boond tɩ koperasõ reezonallã, la burkĩna tẽng koamb 

sẽn vɩ tẽn-loor yellã sẽn deeg minisr ning a sẽn sõngdã zĩig rɩka koees a yiibu 

(2) tigsgã pʋgẽ, n taas minisr-dãmb a taabã. 

Pipi koɛɛgã wilgda sɛk sẽn zĩnd  yʋʋmd 2024 bõn-bɩʋʋng kiuugu, rasem 16 

daare, Mali na-tẽngẽ wã sẽn ya Bamako, tʋʋm sẽn yɩ to-to toasga. Yɩɩ sayɛllã 

tẽms tẽn-taas zood minisr-rãmb  seg taaba. 

Sɛkã kõo weere, n yɩ bũmb sẽn sõng tɩ b gom la b bal n ges tẽmsã sʋk ne taab 

tẽn-belengã na-kẽn yelle, t’a tũ wala Ayeyɛs tẽmsã pipi tigs-kaseng kʋmbgẽ, b 

sẽn dag n  sagl tɩ b maane. 

Koɛɛg a yiib soaba kẽeda Sayɛll Kom-bɩɩs raadyo luglg goam yelle. 

B sẽn saagd na n luglg kom-bɩɩs raadyo wã, yaa zems-n-taar la wʋmd-n-taar sẽn 

be ne sull ning sẽn boond tɩ Oyiyɛf (OIF) n get zãmaana fãa saarendã goam 

yelle, n paas sayɛll tẽms a nu (5) sẽn lagem taab siglg sʋka. Tẽn-kãens yaa 

Burkĩna Faso, Mali, Muritani, Nizɛɛr ne  Saada. Yaa tʋʋmd sẽn n yɩ zu-noog n 

kõ Sayɛll kom-bɩɩs nins yʋʋm sẽn zems piig la a nu (15) n dabd yʋʋm pis-tã la a 

nu (35) paam zʋg-sõmyã n tõog n kẽes b mens nin-buiidã yidgr tʋʋmẽ. 

Raadyo wã tʋʋm sɩngame, a zĩig la a teed baoome, b yãka  tʋmtʋmdbã Sayɛll 

tẽms a nu (nu) wã pʋgẽ. A tʋʋmd kiblg zĩndgr me maaname. La nand tɩ b 

tʋʋmdã zĩndgr yɩ nebã fãa nifẽ, yʋʋmd 2024, tʋʋl-nif kiuugu, rasem 30 daare, 

Oyiyɛf (OIF) rɩka noor n yals raadyõ wã goam nanda. D bãng tɩ no-kãng pʋgẽ 

me b kell yalsa sedr buud fãa sẽn be bãmb ne raadyo tʋmtʋmdbã  la pak-n-taasã 

sʋka. 

Sayɛll kom-biibã raadyo raab pipi yaa a wa ne tẽms a nu (5) wã kom-biis zʋg 

tedgre, sẽn na n sɩd yɩ tedg-sõng meng-menga, n kɩt tɩ b lebg tẽng-n-bi-tɩrs b 

tʋʋmẽ, a yiib soaba,  raadyo wã ya sabab tɩ kom-bɩɩsã sõsd ne taaba, tɩ rẽ ya 

bũmb sẽn wa b neng yẽegre. Raadyo wã tʋlsem ket n yaa bũmb sẽn ya waaziba, 

n dat tɩ b maneg n ges n le vʋʋg a tʋʋmdã. La masã yẽ, raabã yaa ayeyɛs (AES) 

tẽms a tãabã kom-bɩɩs yĩng la b tʋll n  lebs tʋʋmdã a zĩigẽ. La b na n dɩka na-

kẽn-paal n da le gũ ned a to teegr ye, tɩ bala, ka so m meng ka yoob ye.  

II.3. Minisr ning sẽn sẽn get-a kademse, la nin-buiid yikr bɩ b zĩ-zĩids toeeng 

kõo minis-rãmbã koɛɛg sẽn kẽed sẽoogã nug-gãag saagã niib wɛɛngẽ. 

Tʋʋlgã kiuug pipi daare, n tãag sa-sik kiuug rasem 31 daare, tɩ b sẽn mag saagã 

sẽn ni korsmooro sẽn be Sanmatẽng soolmẽ, rasem pis-tã la a tãab (33) pʋgẽ b 

paama milimetr 376,4, tɩ To sẽn be Sisili porvẽesã tara sẽn ta milimetr 1031,8, 

ne rasem pis-naas (40) pʋgẽ saas sa-ko-zeongo. 

Saagã niib sẽn niẽ n  yiid yaa Ɛste, Sãntr-ɛste, Sãntr-siid, Sãntr-wɛst, Bukl di 

Muhund, Hobasẽ la Kaskaad reezɩyõ-rãmbẽ wã. A niibã sẽn yɩ kom-kom zĩis 

niis yaa Sayɛlle, Sãntrnoore, Noore, Sãntre, Palto-Sãntrall la Siidwɛste babdẽ. 

Tʋʋlgã kiuug pipi daare, n tãag sa-sik kiuug rasem 31 daare sẽoogã sa-ko-zeong 

sẽn tigim wẽnd a zʋʋgame tɩ b sã n mak ne rɩẽ 2023 yʋʋmdã sasa-kãng Burkĩna 

babdã wʋsg pʋse. Sɩda, yʋʋmd 2024 sa-ko-zeong ne yʋʋm (1991-2020) rẽnd sẽn 

mak taaba, b mikdame tɩ sa-ko-zeong yaa Bergadugu (+ mm 260), Waogdgo (+ 

mm 165), Bobodɩʋlaso (+ mm 101), à Bogãde (+ mm 67) la Fada  (+ mm 64). 

Sa-koomã pãng sẽn pa yɩ wʋsg babd nins yaa Gawa (-mm 237), 

Subakaniyedugu (-mm 221), Kombisri (-mm 200 ), Batiye (-mm198 ), Tiyeble 

(-mm 159 ), Disẽ (-mm 157) la Korsimooro(-mm 146 ) nugã. 

Sẽoogã baasg pʋgẽ wara pʋga taaba. A wolgla zĩis kẽere, la baasgo, rabeem ka 

be na yɩ neer ye. D sã n ti ne yʋʋm 1991-2020 sẽn loog mak-n-taar ne sasa-

kãnga, fãa yaa sõama, tɩgr wẽnd na zĩndi.  

Sã n yaa ne rõandã yʋʋmdã, tẽn-tõrã fãa pugẽ tẽeb beeme tɩ sẽoogã baasg na yɩ 

neere. D sã n na n tik mag ne bũmb ning sẽn yɩ sẽn sa-ko-zendã mak-n-taar ne 

yʋʋmd 1991tãag yʋʋmd 2020 wẽndẽ.  

                                            III. NEB TƲƲM TAOOR LƲƖƖSGO 

III.1. NED FÃA B SẼN LƲƖƖS TƲƲMD TAOOR SOABA, NE A 

TƲNTƲMDRE 

A. PERMYER MINISTR TƲƲM ZĨIGẼ 

- A Mise Hayidara Moktaar TABOORE, Sẽn ya sodaaga, paama tõog n 

lebg tʋʋm-noor sẽn get-a sodaar zãmsg tʋʋmd yell tɩ b boond koɛɛg tɩ 

ɛseyende (SND) tʋʋmd taoor soaba .  

B. MINISTƐƐR NING SẼN GET-A LAOG KẼGSG NE A TALL-N-

TƲM YELLÃ ZĨIGẼ 

- A Mise Saalf SAVADGO, Matirkill 208 034 K, sẽn ya Goofneer ligd 

roog ẽspɛktɛɛre, paama tõog n lebg ligd  tʋʋm-noor buud sẽn boond 

koɛɛg-koɛɛg tɩ damof (DAMOF) tʋʋmd taoor soaba  ; 

- A Mise Bukare ZUWANGA, Matirkill 56 723 S, sẽn ya Goofneer ligd 

roog ẽspɛktɛɛre, paama tõog n lebg goof neer sam yell gesg tʋʋmd taoor 

soaba; 

- A Mise Mustafa DIYABATE, Matirkill 272 946 J, sẽn ya Goofneer ligd 

roog ẽspɛktɛɛre, paama tõog n lebg yivɛɛrsite Dãnyɛll Weezẽ Kulbali ligd 

zãab taoor soaba;  

- A Mise Vlabedaar Ilris Misɛll MEDA, Matirkill 257 119 U, sẽn ya 

Goofneer ligd roog ẽspɛktɛɛre, paama tõog n lebg yĩn-wɩsgre, kom-bɩɩs la 

nug tʋʋm ministɛɛr teed toor-toor zãada;  

- A Mise Eme NAMA, Matirkill 343 228 U, sẽn ya Lampo tʋʋmd gũusda, 

paama tõog n lebg Komgɛyaari porvẽes lampo tʋʋmd  taoor soaba ; 

- A Mise Adama KOTE, Matirkill 49 118 G, sẽn ya lampo tʋʋmd 

ẽspɛktɛɛre,  paama tõog n lebg Muhund porvẽes lampo tʋʋmd taoor 

soaba ; 



Svn 19 svn 26 zugu 
PP-G/TRANS N°032-2024 yʋumd 2024  zĩ-likr  kiuug rasem a 2 

- A Mise Zakarya SAWADGO, Matirkill 343 550 T, sẽn ya Lampo tʋʋmd 

gũusda, paama tõog n lebg Gombusg departema wã lampo tʋʋmd taoor 

soaba ;  

- A Mise Sũtõognooma Begnaar KOMBASRE, Matirkill 239 668 Y, sẽn 

ya Lampo tʋʋmd gũusda, paama tõog n lebg Kindi departema wã lampo 

tʋʋmd taoor soaba;  

- A Mise Kouagadebwaoga Jean Bosco KÕMPAOORE, sẽn ya Matirkill 

219 199 K, Lampo tʋʋmd gũusda, paama tõog n lebg Kʋnkʋlg departema 

wã lampo tʋʋmd taoor soaba ; 

- A Mise Wẽndpãnga Bazill Aristid KÕMPAOORE, Matirkill 303 131 N, 

sẽn ya Lampo tʋʋmd gũusda, paama tõog n lebg Mogteed Departema wã 

lampo tʋʋmd taoor soaba ; 

- A Mise Nestoor BADO, Matirkill 303 115 T, sẽn ya Lampo tʋʋmd 

gũusda, paama tõog n lebg N’Dorola Departema wã lampo tʋʋmd taoor 

soaba. 

C. MINISTƐƐR NING SẼN GET-A YÕ-KOGL YELLE  

- A Mise Abu Bakar KÕMPAOORE, Matirkill 57 721 W, Komisɛɛr de 

polɩɩs, paama tõog n lebg tʋntʋmd yel-gɛta ;  

- A Mise Wẽndengũudi Hamadu GƖGMA, Matirkill 57 712 S, sẽn ya 

Kõntorlɛɛr zenerall de polɩɩs, paama tõog n lebg tʋʋm-noy tʋʋmd vɛɛsda ;

  

- A Mise Lasana BARGO, Matirkill 111 495 E, sẽn ya Komisɛɛr 

diviziyonɛɛr de polɩɩs, paama tõog n lebg tʋʋm sagds vɛɛsg la sõdgr taoor 

soaba . 

 

 

D. BURKĨNA NE TẼN-TAAS ZOODO, ZEMS-N-TAAR NA ZĨND 

TẼMSÃ NE TAAB SƲKA, LA BURKĨNA BƐ-RÃMB SẼN BE TẼN-

ZẼMS MINISTƐƐR ZĨIGẼ  

- A Mise Tẽngãnde Folrã BUGMA, Matirkill 105 156 C, Sẽn ya tẽn-taas 

zood yõgneg sagenda, paam naam n lebg Burkĩna Faso Ambasadɛɛr sẽn 

be Mosku (Federasõ de Rusi zamaanẽ) sagenda. 

 

E. MINISTƐƐR NING SẼN GET-A KOOB TƲƲMA, GƲƲLG LA 

KOOM PƲGẼ LAOG KOGLG YELLÃ  

- A mise LOMPO pag a Madaam Aminata N’DŨNGA, sẽn get tʋʋm-

gãnegdɩ zãab yelle, paama tõog n lebg tʋʋm-noor sẽn get koobo, gʋʋlg la 

kõomẽ teed rɩk-n-tʋm tɩ b  lebg bũmb a to piuug kũun taoor soab tʋʋm-

noor sẽn get tẽn-kɩrems laog yẽeg yell, dezepeyeyɛr (DGPER) tʋʋm zu-

raoog zĩigẽ; 

- A Mise Ibrahim Harʋʋna MAYIIGA, Matirkill 245 060 J, sẽn ya rũmsã 

gʋʋlg la b laafɩ wɛɛngẽ tʋʋm-mita, paama tõog n lebg taoor soaba, rũmsã 

gʋʋlg la fɩɩgr yell zu-raoog zĩigẽ ; 

- A Mise Mamadu DIYALLO, Matirkill 50 365 E, sẽn ya kadeng tʋʋm-

kibinda, paama tõog n lebg gʋʋlg yẽegr taoor soaba, zĩisã la tẽn-kɩremsã 

yigdr tʋʋm zu-raoog zĩigẽ. 

F. TẼN-TORÃ KOAMB WUBRI, BUUD GOAM KAORENGO, LA A 

PIUUG KŨUN ZĨIGẼ 

- A Mise Vẽesã de Poll Sɩdensõ WEDRAOOGO, Sẽn ya sodaaga, paama 

tõog n lebg yõ-koglg wɛɛngẽ yɛl sagenda ;  

- A Mise Iso SISO, Matirkill 45 276 Y, Karen-bi-bãooneg la kaorengo, la 

kaoreng sẽn zẽng ne lekoll ẽspɛktɛɛre, paama tõog n lebg tʋntʋmd yel-

gɛta ; 

- A Mise Musa NINKƐƐMA, Matirkill 38 814 Y, sẽn ya kadeng tʋʋm-

kibinda, paama tõog n lebg tʋntʋmd yel-gɛta ; 

- A Mise Sɩdzabda Emanwɛll YAMEOGO, Matirkill 84 859 Z, sẽn ya 

kolɛɛs la liise karen-saamba, paama tõog n lebg tʋntʋmd yel-gɛta ;  

- A Mise Hatimi DEME, Matirkill 38 192 X, Karen-bi-bãooneg la 

kaorengo, la kaoreng sẽn zẽng ne lekoll ẽspɛktɛɛre, paama tõog n lebg 

Tʋntʋmd yel-gɛta ;  

- A BORG pag a madaam Maarɩ Felisite SAWADGO, Matirkill 29 844 

R, Karen-bi-bãooneg la kaorengo, la kaoreng sẽn zẽng ne lekoll 

ẽspɛktɛɛre, paama tõog n lebg tʋntʋmd yel-gɛta ; 

- A Mise Mumunu KONATE, Matirkill 35 087 A, Karen-bi-bãooneg la 

kaorengo, la kaoreng sẽn zẽng ne lekoll ẽspɛktɛɛre, paama tõog n lebg 

Tʋntʋmd yel-gɛta ; 

- A Mise Arʋʋna SORGO, Matirkill 34 440 J, sẽn ya kadeng tʋʋm-

kibinda, paama tõog n lebg tʋntʋmd yel-gɛta ;  

- A Mise Tiyambɛ DIYOMA, Matirkill 20 808 N, Karen-bi-bãooneg la 

kaorengo, la kaoreng sẽn zẽng ne lekoll ẽspɛktɛɛre, paama tõog n lebg 

Tʋntʋmd yel-gɛta ;  

- A Mise Bubakaar WEDRAOOGO, Matirkill 40 681 W, sẽn ya karen-

saam-kasenga, paama tõog n lebg tʋʋm-no-kaseng kaoreng wɛɛngẽ 

tʋmtʋmdb tõog kũun zãmsgo, tɩ boond tɩ yiyɛnɛfpeye (INFPE) tʋʋmd 

taoor soaba  ; 

- A Mise Siye PALLE, Matirkill 55 320 F, Karen-bi-bãooneg la kaorengo, 

la kaoreng sẽn zẽng ne lekoll ẽspɛktɛɛre, paama tõog n lebg reezõ de 

siidwɛst karen-bi-bãoones kaorengo, la buud goam kaoreng tʋʋm-noor 

taoor soaba ; 

- A Mise Adɛlf MOOSE, Matirkill 50 829 D, Karen-bi-bãooneg la 

kaorengo, la kaoreng sẽn zẽng ne lekoll ẽspɛktɛɛre, paama tõog n lebg 

Bugriba porvẽes Yam-wekr kaorengo, lekollẽ la kaoreng sẽn zẽng ne 

lekollẽ kaoreng tʋʋm-noor taoor soaba; 

- A Mise Silvẽ TÕMBIYAANO, Matirkill 39 512 U, Karen-bi-bãooneg la 

kaorengo, la kaoreng sẽn zẽng ne lekoll ẽspɛktɛɛre, paama tõog n lebg 

Yãyã porvẽes Yam-wekr kaorengo, lekollẽ la kaoreng sẽn zẽng ne lekollẽ 

kaoreng tʋʋm-noor taoor soaba;  

- A Mise Yatenyiwa Lisẽ WOOBA, Matirkill 50 580 U, Karen-bi-bãooneg 

la kaorengo, la kaoreng sẽn zẽng ne lekoll ẽspɛktɛɛre, paama tõog n lebg 

Komongɛyaari porvẽes Kaoreng  taoor soaba ;  

- A Mise Kãdiyadiba TINDANO, Matirkill 38 048 T, Karen-bi-bãooneg la 

kaorengo, la kaoreng sẽn zẽng ne lekoll ẽspɛktɛɛre, paama tõog n lebg 

Kompiyɛnga  porvẽes Yam-wekr kaorengo, lekollẽ la kaoreng sẽn zẽng ne 

lekollẽ kaoreng tʋʋm-noor taoor soaba; 

- A Mise Wuboli Marsɛll YOGO, Matirkill 45 351 G, Karen-bi-bãooneg 

la kaorengo, la kaoreng sẽn zẽng ne lekoll ẽspɛktɛɛre, paama tõog n lebg 

Kʋɩrɩttẽng porvẽes porvẽes Yam-wekr kaorengo, lekollẽ la kaoreng sẽn 

zẽng ne lekollẽ kaoreng tʋʋm-noor taoor soaba; 

- A Mise Yasẽnt KI, Matirkill 40 804 K, Karen-bi-bãooneg la kaorengo, la 

kaoreng sẽn zẽng ne lekoll ẽspɛktɛɛre, paama tõog n lebg Kʋʋrweoog  

porvẽes Yam-wekr kaorengo, lekollẽ la kaoreng sẽn zẽng ne lekollẽ 

kaoreng tʋʋm-noor taoor soaba  ; 

- A Mise Toma GARANE, Matirkill 37 724 B, Karen-bi-bãooneg la 

kaorengo, la kaoreng sẽn zẽng ne lekoll ẽspɛktɛɛre, paama tõog n lebg 

Nayala povẽes kaoreng taoor soaba   ;  

- A Mise Ẽndrigs Dɛviis SÃNKARA, Matirkill 87 472 Y, Karen-bi-

bãooneg la kaorengo, la kaoreng sẽn zẽng ne lekoll ẽspɛktɛɛre, paama 

tõog n lebg Numbiyɛll  porvẽes Yam-wekr kaorengo, lekollẽ la kaoreng 

sẽn zẽng ne lekollẽ kaoreng tʋʋm-noor taoor soaba ; 

- A Mise Siye Kerewule Zonaas TIYOYE, Matirkill 47 848 C, Karen-bi-

bãooneg la kaoreng sẽn zẽng ne lekoll ẽspɛktɛɛre, paama tõog n lebg 

Poni   porvẽes Yam-wekr kaorengo, lekollẽ la kaoreng sẽn zẽng ne lekollẽ 

kaoreng tʋʋm-noor taoor soaba;  

- A Mise Alguma SOORO, Matirkill 36 951 U, Karen-bi-bãooneg la 

kaorengo, la kaoreng sẽn zẽng ne lekoll ẽspɛktɛɛre, paama tõog n lebg 

Suuru porvẽes Yam-wekr kaorengo, lekollẽ la kaoreng sẽn zẽng ne lekollẽ 

kaoreng tʋʋm-noor taoor soaba.  

G. MINISTƐƐR NING SẼN GET-A KAREN-BI-BƐD KAORENGO, 

BAOOSGO, LA BÃNG-PAAL BAOOSG YELLÃ ZĨIGẼ  

- A Mise Wonoor SAVADGO, Matirkill 76 513 S, sẽn ya Kadeng tʋʋm-

kinbda, paama tõog n lebg tẽn-tõrã baoosem ligd-tigsdim raas kũun taoor 

soaba, yidgrã yĩng tɩ b boond koɛɛg tɩ fõriid (FONRID).  

 

III.2. KÕNSƐY DADMINISTRASÕ TƲƲM ZĨISẼ TAOOR REEGRE 

Minisr-dãmbã tigsg yãka neb n lʋɩɩs-b Kõnsɛy dadministrasõ wã tʋʋm pʋga : 

- kɛɛs nasyonall de sekirite sosiyall tɩ boond tɩ koɛɛg tɩ Seyɛnyɛsyɛs kõnsɛy 

dadminisrasõ (CNSS) la tẽn-tõrã kadems kaoreng zĩig sẽn boond tɩ enam 

(ENAM), tʋmtʋmdbã, nin-buiid vɩɩm-n-taar koglg ministɛɛr yĩnga; 

- koees kũun baoosem la a minim tʋʋm-no-kasenga, tɩ yet koɛɛg-koɛɛg tɩ 

Istik (ISTIC), la kibay kũuni, rog-n-mik koglgo, te-naanego, la tẽn-kaagr 

ministɛɛr yĩnga 

- Doand-dãmb kaoreng zĩig b sẽn boond koɛɛg tɩ eyɛnde (END), laog kẽsg 

la a tall-n-tʋm ministɛɛr yʋʋr yĩnga; 

- Tʋʋm-noor sẽn get zĩ-gãas yell tɩ b boond tɩ sezesi (CEGECI), galen-tẽns 

la ro-gãas ministɛɛr yʋʋr yĩnga. 

Minisr-rãmbã kell n yãka enam (ENAM) kõnsɛy dadminitrasõ taoor soaba. 

A. MINISTƐƐR SẼN GET-A TƲNTƲMBA, LA TẼN-TÕRÃ NIN-BUIID 

VƖƖM-N-TAAR KOGLG ZĨIGẼ 

Minisr-rãmb tigsg rɩka noy a naase (4). 

Pipi noorã kõo neb nins sẽn pʋgdã tõogo, tɩ b na n yɩ tʋʋm-kibind n tʋm kɛɛs 

nasyonall de sekirite sosiyall tɩ boond tɩ koɛɛg tɩ Seyɛnyɛsyɛs(CNSS) kõnsɛy 

dadminsrasõ, pipi wã yʋʋm a tãab (3) nananda. 

TƲƲM-KIBINDB SẼN YA TƲƲMA PATRÕ-RÃMB NO-RƐƐSDBA 

- A Mise Mohameed Zã Inoosã KÕMPAOORE, ledg a Mise Emanwɛll 

KAABRE, zĩigẽ n lebg Burkĩna Aliyãas taoor soab pʋgdga ; 

- A Madaam Payɩɩdwẽnd Pirsill ZÕNGO , ledga a Mise Tusẽ BAMUNI 

zĩigẽ n lebg sẽn tʋmd-b sanmã Burkĩna sul-kaseng taoor soaba 

TƲƲM-KIBIND SẼN YA TƲMTƲMDBÃ NO-RƐƐSA  

- A Mise Marsɛll ZÃTE, ledg a Mise Siye Zɩstẽ PALLE zĩigẽ n lebg 

Burkĩna tʋmtʋmdbã pa-sak-kegr sul sẽn fãoog taab tɩ b boond tɩ seyɛntebe 

(CNTB) Sekretɛɛr zeneralle.  

No-rɩkdg a yiib soabã kell n maneg n kõo neb nins sẽn pʋgd-bã naam yʋʋm n 

paas Seyɛnyɛsyɛs (CNSS) kõnsɛy dadminsrasõ pʋgẽ, la yaa yʋʋm a tãab la b 

maand n baas zãng masã. 

TƲƲM-KIBINDB SẼN YA TƲƲMA PATRÕ-RÃMB NO-RƐƐSBA  

- A Mise Diyakarya WATARA, sẽn ya Koriis Holdĩng SA  tʋʋmd taoor 

soaba ; 

- A Mise Harʋʋna TOGYENI, sẽn ya tʋmd-m-mengẽ karen-dot soaba. 

TƲƲM-KIBINDB SẼN YA TƲMTƲMDBÃ NO-RƐƐSDBA  

- A Mise Risaar TẼNDRBEEOOGO, Burkĩna tʋʋm lagem-n-taar sull sẽn 

boond tɩ sezeteb (CGTB) neda; 

- A Mise Samwɛll SÃNDWIIDI, Burkĩna pa-sak-kegr sull sẽn boond tɩ 

Iyɛtebe) USTB) neda. 

No-rɩkdg a tãab soabã maneg n paas A Mise Marsɛll WEDRAOOGO, 

Matirkill 217 041 T, sẽn ya tʋmtʋmdb zã-sõng sagenda, ledga Leta wã zĩigẽ na 

na n yɩ tʋʋm-kibinda, n tʋm tẽn-tõrã kadems kaoreng zĩig sẽn boond tɩ enam 

(ENAM) kõnsɛy dadminisrasõ wã, tʋntʋmba, la tẽn-tõrã nin-buiid vɩɩm-n-taar 

koglg ministɛɛr yʋʋr yĩnga, la b yaoolem tʋʋm yʋʋm sõor ka yɩɩgda a tãab (3) 

bal ye. 

 

No-rɩkdg a naas soabã maneg n kõo a Mise Marsɛll WEDRAOOGO, 

Matirkill 217 041 T, tʋmtʋmdb zã-sõng sagenda, tõog t’a kell n yɩ enam 

(ENAM) kõnsɛy dadminisrasõ wã taoor soaba, la b yaoolem tʋʋm yʋʋm sõor ka 

yɩɩgda a tãab (3) bal ye. 

 

B. MINISTƐƐR NING SẼN GET-A KIBAY KŨUNI, ROG-N-MIK 

KOGLGO, TE-NAANEGO, LA TẼN-KAAGR YELL ZĨIGẼ  

 

Minisr-rãmbã rɩka noor n yãka Ibrahim Patirk KONGO, Matirkill 348 114 A, 

sẽn ya karen-saam-kasenga, ledga Leta wã zĩigẽ na na n yɩ tʋʋm-kibinda, n  tʋm 

istik(ISTIC) kõnsɛy dadminisrasõ wã, kibay kũun tʋʋm-te-paal luglg tʋʋm-noyã 

pʋsẽ la b piuugr ministɛɛr yʋʋr yĩnga, la b yaoolem tʋʋm yʋʋm sõor ka yɩɩgda a 

tãab (3) bal ye. 

 

C. MINISTƐƐR NING SẼN GET-A LAOG KẼGSG NE A TALL-N-

TƲM YELLÃ ZĨIGẼ  

Minisr-rãmbã rɩka noor yaka A Mise Hebu Deni HAYORO, Matirkill 282 969 

K, sẽn ya meeb la koom tʋʋm-mita, ledga Leta wã zĩigẽ na na n yɩ tʋʋm-kibinda, 

n  tʋm eyɛnde (END) kõnsɛy dadminisrasõ wã, yõ-koglg ministɛɛr yʋʋr yĩnga, la 

b yaoolem tʋʋm yʋʋm sõor ka yɩɩgda a tãab (3) bal ye. 

 

D. GALEN-TẼNS MEEB TƲƲM LA ZAG-GÃAS ZĨIGẼ 

 

Minisr-rãmbã rɩka noor yaka A Mise Hebu Deni HAYORO, Matirkill 282 969 

K, sẽn ya meeb la koom tʋʋm-mita, ledga Leta wã zĩigẽ na na n yɩ tʋʋm-kibinda, 

n tʋm sezesi (CEGECI) kõnsɛy dadminisrasõ wã, galen-tẽns la ro-gãas ministɛɛr 

yʋʋr yĩnga, la b yaoolem tʋʋm yʋʋm sõor ka yɩɩgda a tãab (3) bal ye.  

                                                                       Goofneer no-rɛɛsa   

